
O projektu
Uz nabavku električnih bicikala, stanovnici Tešnja, a posebno uposlenici kompanija u
Industrijskoj zoni Bukva, imati će priliku da uživaju u ekološki prihvatljivom i zdravom
načinu prijevoza. Industrijska zona Bukva, koja je smještena u blizini centra grada,
svakodnevno je suočena s velikom koncentracijom automobila i manjkom parking
prostora. Električni bicikli, koji će biti dostupni zaposlenicima, omogućit će lakše i
brže kretanje bez stresa zbog gužvi i parkiranja.
Stanovnici će također imati priliku koristiti bicikla kao alternativno prijevozno
sredstvo zahvaljujući postavljenim stanicama i punionicama širom grada. Ove stanice
će biti lako dostupne i omogućiće brzo punjenje bicikala, čineći ih idealnim izborom
za svakodnevne aktivnosti.
U sklopu promocije projekta, organizovaćemo i dvije uzbudljive biciklističke utrke!
Prva će biti namijenjena učenicima osnovnih škola i održat će se na izletištu Kiseljak,
pružajući djeci priliku da razvijaju ljubav prema biciklizmu i prirodi. Druga utrka će
se odvijati na relaciji Tešanj-Tešanjka-Jelah-Tešanj, gdje će svi biciklisti, amateri i
profesionalci, moći pokazati svoje vještine i podržati našu viziju održive mobilnosti.
Svi ovi događaji i aktivnosti imaju za cilj podizanje svijesti o očuvanju okoliša,
promoviranje zdravog načina života i stvaranje zajednice koja brine o svom okolišu.
Kroz projekat LAMO, zajedno gradimo održivu budućnost i stvaramo grad koji diše
čistim zrakom!

